Nafarroako Parlamentuko Mahaiak, 2015eko azaroaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkezturiko mozioa, zeinaren bidez Nafarroako Gobernua premiatzen baita Kontuen Ganberak Nafarroako kontu publikoetarako eginiko zenbait gomendio aplika ditzan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Lehendakaria: Ainhoa Aznárez Igarza

MOZIOAREN TESTUA

Nafarroako Parlamentuko Alderdi Popularreko foru parlamentarien elkarteko Ana Beltrán Villalba andreak, Legebiltzarreko Erregelamenduan ezarritakoaren babesean, ondoko mozioa aurkeztu du, Osoko Bilkuran eztabaidatu eta onesteko. Mozioaren bidez, Nafarroako Gobernua premiatzen da Kontuen Ganberak Nafarroako kontu publikoetarako eginiko gomendioak aplika ditzan. 

Kontuen Ganberak 2014ko Nafarroako kontu orokorrei buruz egindako txostenean hainbat gomendio egiten dira, kontabilitate publikoa zenbait alderditatik hobetzeko aplikatu beharrekoak. 

Gomendio horietako batzuk urtez urte errepikatzen dira, eta ez dira ezarri; hartara, zehaztasuna galtzen da alde batetik, eta beharrezko eta nahitaezko informazioa falta da, bestetik. 

Horregatik guztiagatik, Nafarroako Parlamentuak Nafarroako Gobernua premiatzen du Kontuen Ganberak Nafarroako kontu publikoetarako eginiko gomendio hauek aplika ditzan: 

1. Nafarroako Foru Komunitateko Kontabilitate Publikoari buruzko Plan Orokorra onestea. 

2. Nafarroako Foru Komunitatearen ondasun eta eskubide guztien inbentario balioetsia egitea, ibilgetuko kontabilitate-saldoak oinarrituko dituena. 

3. Kontu Orokorren oroitidazkian sartzea ekitaldian eginiko jarduera eta dagoen egoera hobeki ulertzeko informazio guztia. 

4. Kontratuak eta sozietate publikoei egindako enkarguak garaiz izapidetzea. 

5. Zerbitzuen kostua kalkulatzeko sistema bat ezartzea; besteak beste, osasun prestazioena. 

6. NUPen jardueraren finantzaketarako eredu berri bat onestea, helburuak eta haien betetze-maila neurtzeko adierazleak ezarriz, zeina beharrezkoa baita emaitzetan oinarritutako finantzaketa baterako. 

7. Egungo testuinguru ekonomikoaren barruan aztertzea inbertsio-politika, eta produkzio-inbertsioak, inbertsio lehenetsiak eta bideragarriak sustatzea. 

8.- Kontu-hartzailetza Orokorrak auditoriak egitea sozietate eta fundazio publikoek legezkotasuna betetzen ote duten ikusteko. 

